
ABSTRAK

Kawasan kajian, iaitu Kampung Topokon Tamparuli Sabah terletak pada garis lintang 6°
10’ U hingga 6° 12’ U dan garis bujur pula terletak pada 116° 16’ T hingga 116" 18’ T. Di
kawasan kajian, formasi yang terlibat adalah Formasi Crocker yang telah dicirikan oleh
endapan turbidit. Ini dibuktikan dengan kehadiran sempadan bawah yang tajam dan
sempadan atas yang tidak menunjukkan satah yang jelas. Bagi geologi struktur pula,
kawasan kajian telah ditafsirkankan dengan arah anggan dari arah barat laut — tenggara.
Terdapat empat unit fasies di kawasan kajian iaitu terdiri daripada unit fasies batu pasir
tebal, fasies batu pasir tebal antara 1 — 3 meter, fasies batu pasir berselang lapis dengan
syal dan juga fasies syal tebal. Struktur sedimen yang terdapat di kawasan kajian telah di
kelompokkan mengikut fasies. Di kawasan kajian, sekitaran pengendapan adalah terdiri
daripada sekitaran kipas tengah kipas laut dalam. Ini dicirikan oleh kehadiran lob dan
juga alur di kawasan kajian. Kajian arus kuno yang di lakukan menunjukkan punca
sedimen adalah berasal dari Barat Daya. Sedimen yang di angkut pula telah di angkut
oleh arus turbidit yang mempunyai pengaruh graviti.

ABSTRACK

The area of study, Kampong Topokon near Tamparuli, ia bounded the latitude 6° 10° N to
6° 12’ N and longitude 116° 16’ E and 116° 18’E. It consists of the Crocker Formation,
which is Late Eocene turbidite deposit. It is characterized by graded bedding with sharp
base contect . There are three facies units found in he study area that consist of thick sand
stone, layered crossing sandstone with shale and thick shale facies. The primary structures
found in the study area was categorized according to facies. The primary structure that
was found at the area of the study area is parallel lamination, crossing lamination, flute
cast, load cast and groove with amalgamated sandstone beddings. The sandstone is
classified as lithic greiwack as it consists of more than 15% matrix. In the area of study,
the sedimentary environment located at middle fan at deep sea fan environment. The
Crocker formation at the study area was influenced by NW — SE major trend tectonic

force.

BAB1

PENDAHULUAN

1.1 Tujuan Kajian

Kajian ini dilakukan untuk melihat dan memberi gambaran tentang sedimentologi,
struktur sedimen, aliran arus kuno, dan tafsiran pengendapan yang berlaku di kawasan
kajian iaitu di kampung Topokon, Tamparuli sabah. Kajian dilakukan untuk mengetahui
bagaimana pengendapan berlaku melalui struktur sedimen, aliran arus kuno dan tafsiran
fasies yang ditemui dan dikaji di kawasan kajian. Akhir sekali, sebuah peta geologi dan

peta sedimentologi yang lengkap akan dihasilkan.

1.2 Objektif kajian

1. menghasilkan peta geologi terbaru bagi kawasan kajian.

2. membuat kajian sedimentologi bagi kawasan kajian




1.3 Kawasan Kajian

Kawasan kajian telah dilakukan di bahagian Pantai Barat Negeri Sabah iaitu di dalam
daerah Tamparuli iaitu terletak lebih kurang sepuluh kilometer dari Pekan Tamparuli.
Kawasan kajian telah berpusat di sekitar Jambatan Tamparuli. Kawasan kajian terletak
lebih kurang lima belas kilometer dari Jambatan Tamparuli mengarah ke arah timur laut.

Kawasan kajian melibatkan keluasan lebih kurang 25 kilometer persegi.

Menurut peta yang dikeluarkan oleh Jabatan Ukur Dan Pemetaan Malaysia pada tahun
1986 yang berskala 2cm=1km, kedudukan geografi kawasan kajian adalah terletak seperti
berikut:

a. Garis Lintang 6° 10’ U hingga 6"12’U

b. Garis Bujur 116° 16 T hingga 116° 18’ T

Dengan menggunakan skala yang ditetapkan oleh peta tersebut iaitu 2cm=1km.(sila lihat

Peta 1.2 di muka surat 10 dan Peta 1.3 di muka surat 11).

1.4 Kaedah Kajian

Kajian yang dilakukan telah dijalankan lima peringkat iaitu peringkat pertama ialah

kajian terdahulu, kedua ialah pencerapan data di lapangan, peringkat yang ketiga ialah

kerja-kerja makmal, kaedah yang keempat ialah kerja analisis makmal dan yang kelima




ialah penulisan thesis. Pencerapan di lapangan adalah kaedah major kerana segala data

yang ingin di analisis di lapangan adalah bergantung kepada cerapan data di lapangan.

1.4.1 Kajian Terdahulu

Kajian terdahulu dilakukan terlebih dahulu sebelum kerja lapangan dilakukan. Banyak
maklumat diperoleh daripada kajian terdahulu tentang kawasan kajian. Kajian terdahulu
dilakukan berdasarkan kepada kajian daripada orang terdahulu yang membuat kajian di
kawasan kajian. Maklumat daripada ini diperoleh daripada jurnal, thesis terdahulu dan
internet. Segala data yang diperolehi daripada pembacaan telah dimasukkan sebagai
sumber rujukan. Kajian terdahulu ini telah dilakukan selama tiga bulan semasa cuti

semester kedua bermula.

1.4.2 Kajian di Lapangan

Kajian di lapangan telah dilakukan selama tiga bulan lamanya iaitu pada permulaan
semester satu tahun tiga iaitu sesi Jun 2004/2005. Segala untuk pencerapan tambahan
dilakukan pada tiga bulan terakhir semester tersebut. Pengkaji berulang alik dari rumah

ke tempat kajian kerana hanya 35 kilometer dari kawasan kajian.

Peralatan utama yang digunakan semasa di lapangan adalah kompas jenis Silva, tukul
geologi, tali meter, kertag log dan set GPS. Kompas digunakan untuk mengambil jurus

dan kemiringan lapisan singkapan dikawasan kajian, kecondongan dan sayap lipatan serta




lineasi yang dijumpai di lapangan. Selain itu juga kompas tadi boleh menentukan bearing
tempat pengkaji berada. Tukul geologi digunakan untuk memecahkan singkapan untuk
tujuan mengambil sampel yang segar. Tali meter pula digunakan untuk mengukur
ketebalan lapisan dilapangan serta mengambil ukuran untuk menentukan berapa saiz
sesuatu singkapan. Selain itu, alat yang digunakan adalah kertas log. Ini kerana, kertas log
digunakan untuk menulis atau mencatat ketebalan serta ciri-ciri struktur sedimen yang
terdapat di lapangan. Peralatan yang paling terakhir adalah set GPS. GPS digunakan

untuk membaca kedudukan terkini di mana pengkaji berada.

1.4.3 Kajian di Makmal

Kerja di makmal di bahagikan kepada dua peringkat iaitu kajian sebelum lapangan dan

kajian selepas ke lapangan.

1.4.3 (a ) Kajian Makmal Sebelum Ke Lapangan

Kajian sebelum ke lapangan melibatakan pengunaan peta topografi, peta dasar, dan
fotograf udara. Fotograf udara digunakan unuk melihat kawasan kajian sama ada
mempunyai singkapan ataupun tidak. Selain itu juga , fotograf udara juga digunakan
untuk melihat susunan linemean dan struktur mikro. Selain itu juga fungsi fotograf udara
adalah untuk memahami kawasan kajian supaya jelas dan mendapat gambaran tentang
kawasan kajian. Ini termasuklah dengan keadaan muka bumi dan sistem jalan raya untuk

ke kawasan kajian. Peta topografi juga perlu dalam memahami kawasan kajian. Peta




topografi ini dapat memberi tahu kepada kita kedudukan kita berada semasa dilapangan.
Kini dengan menggunakan set GPS kita boleh padankan dengan kedudukan kita dalam

peta. Ini kerana dalam peta topografi terdapat maklumat seperti garis lintang dan garis

bujur di bumi.
1.4.3 (b ) Kajian Makmal-Data Analisis

Kajian selepas ke lapangan adalah melibatkan proses untuk membuat analisis data
semasa dilapangan. Proses yang terlibat selepas kelapangan adalah membuat hirisan
nipis,analis data melalui ros digram,dan analisis stereonet. Dalam setiap analisis selepas
balik dari lapangan, hirisan nipis adalah yang paling penting. Ini kerana pengkaji perlu
menilai setiap sampel yang dicerap untuk analisis petrografi. Jadi, dengan kata lain
hirisan nipis di perlukan untuk analisis mikroskop. Ia diperlukan untuk menentukan L

-
—

origin sesuatu batuan tersebut. Analisis untuk gambarajah ros adalah untuk mengenal =
. o

pasti arah caggaan dan arah mampatan utama kawasan kajian. Ini perlu bagi menentukan

arah canggaan kawasan kajian. Ini dapat membantu pengkaji untuk membuat tafsiran

bagaimana pengendapan kawasan kajian berlaku.

Selain itu juga, analisis struktur juga perlu dalam membuat tafsiran. Analisis struktur di
lakukan dengan melibatkan penggunaan nilai jurus dan kemiringan lapisan,sesar, lipatan
dan kekar untuk dipindahkan dalam streonet. Ini bertujuan untuk menentukan orientasi

setiap lapisan, sesar , lipatan dan kekar.




1.4.4 Penulisan Thesis.

Penulisan ini dilakukan berpandukan kepada kaedah penulisan disertasi yang telah di
keluarkan oleh Sekolah Sains Dan Teknologi(SST). Segala data, gambar, rujukan dan

analisis dimasukkan dalam penulisan ini.

1.5 Geografi Kawasan.

Secara umumnya kawasan kajian terletak di Kampung Topokon,Tamparuli Sabah.
Kawasan kajian dianggarkan terletak lebih kurang 10 kilometer dari pekan Tamparuli.

Kawasan kajian berpusat di Jambatan Tamparuli.

Secara umumnya kawasan kajian dicirikan oleh Formasi Crocker yang bercirikan
endapan turbidit. Ciri-ciri kawasan ini dikatakan mempunyai ciri endapan turbidit dimana
antara unit batuan tidak terdapat sempadan antara unit batuan yang telah dicirikan oleh
jujukan Bouma yang jelas. Tetapi terdapat perbezaan antara dua set jujukan Bouma iaitu
endapan yang paling bawah dengan yang atas dua set jujukan Bouma yang jelas.
Daripada pengkaji yang sebelumnya ciri-ciri kawasan ini adalah hasil daraipada endapan
laut dalam. Ini kerana ciri-ciri batuan yang terdapat di kawasan ini adalah selang lapis
antara batu pasir dengan syal. Selain itu juga terdapat pengulangan unit batuan dalam
singkapan yang hendak di kaji. Selain itu juga endapan turbidit itu sendiri mengambarkan

endapan laut dalam.

